
[bookmark: _Hlk194502293]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ

	ՀՀ ֆինանսների նախարարություն
	N 01/34-1/16957-2025

	
	30.07.2025թ.

	Նախագծով նախատեսվում է ՀՀ ԶՈՒ զորավարժադաշտերում ընթացիկ նորոգման, սպասարկման աշխատանքների կազմակերպման, սնուցման ագրեգատների նորոգման ծառայությունների, տեսաձայնագրման սարքերի, ամբարձիչների, անձնակազմի կենցաղային պայմանների ապահովման նպատակով լվացքի մեքենաների, բեռնատարների վերանորոգման ծառայությունների ձեռքբերման, ինչպես նաև նախկինում «Խմելու ջրի բաշխում» անվանատողից նվազեցված գումարի վերականգնման նպատակով կատարել վերաբաշխում՝ գնումների արդյունքում ձևավորված տնտեսումների հաշվին:
Հարկ է նշել, որ վերոգրյալ ապրանքների և ծառայությունների ձեռքբերման համար հիմք է ընդունվել «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետը, համաձայն որի՝ կնքված պայմանագիրը լուծվում է, եթե կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվում և Նախագծով առաջարկվում է վերը նշված հիմքով կնքված պայմանագրերի պայմանագրային պարտավորությունների կատարման համար նախատեսել ֆինանսական միջոցներ:
	 

	Այդ կապակցությամբ հայտնում ենք, որ Նախագծի N 7 հավելվածում ներառված՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի հիմքով կնքված պայմանագրերի շրջանակներում ձեռք բերվող գնման առարկաների մասով դիրքորոշում կարող ենք հայտնել վերջիններիս ձեռքբերման նպատակով կազմակերպված ընթացակարգերի կամ դրանց արդյունքում կնքված պայմանագրերի մասին տեղեկատվության առկայության դեպքում:
	Ընդունվել է:
Գնման առարկաների ձեռքբերման նպատակով կնքված պայմանով պայմանագրերի ցանկը կցվում է:

	Միաժամանակ, Նախագծի տեխնիկական մասի վերաբերյալ հայտնում ենք, որ.
1. Նախագծի N 1, 3, 5 և 6 հավելվածներից անհրաժեշտ է հանել ՀՀ կառավարության պահուստային ֆոնդի ծախսերը, իսկ 1169 ծրագրի 11001 միջոցառումից ինն ամսում նվազեցնել 675,774.0 հազար դրամ:
	Ընդունվել է մասնակի: 1169 ծրագրի 11001 միջոցառումից ինն ամսում նվազեցվող 358,694.9 հազ. դրամն (ցուցանիշը փոփոխվել է նախագծի լրամշակման արդյունքում) ամբողջությամբ ավելացվում է նույն ծրագրի 31001 միջոցառմանն ինն ամսում: 

	2. Նախագծի N 7 հավելվածում.
- 1169 ծրագրի 11001 և 31001 միջոցառումների շրջանակներում նվազեցվող տողերում «Միավորի գինը» սյունակում ցուցանիշներ լրացնելու անհրաժեշտությունը բացակայում է,
- 32321120/502 ԳՄԱ կոդով գնման առարկայի անվանումն անհրաժեշտ է նշել «տեսաձայնային սարքեր»՝ գնումների միասնական անվանացանկին համապատասխան:
	Ընդունվել է: 

	ՀՀ ֆինանսների նախարարություն
	N 01/34-1/20321-2025

	
	16.09.2025թ.

	Նախագծով նախատեսվում է ՀՀ ԶՈՒ պաշտպանության գոտիներում անձնակազմին կայծակնահարությունից պաշտպանելու նպատակով շանթարգելների, բեռնատարների աշխատունակության ապահովման նպատակով վերանորոգման ծառայությունների, ամբարձիչների և կրովի ուսումնանյութական բազայի արկղերի, էլեկտրամեխանիկական գործիքների, տեղագրագեոդեզիական և նավիգացիոն ապահովման խնդիրների լուծման նպատակով արտոնագրված ծրագրային փաթեթների և մի շարք այլ նյութատեխնիկական միջոցների ձեռքբերման նպատակով կատարել 549,508.0 հազար դրամի վերաբաշխում:    
Միաժամանակ, Նախագծի շրջանակներում վերականգնվում է նաև նախկինում «Խմելու ջրի բաշխում» անվանատողից նվազեցված 37,700.0 հազար դրամը:
Հարկ է նշել, որ ՀՀ կառավարության 27.12.2024թ. N 2060-Ն որոշման N 12 հավելվածով հաստատված կարգի 5-րդ կետի համաձայն՝ գլխավոր կարգադրիչները բյուջեի կատարման ընթացքում 2025 թվականի պետական բյուջեով իրենց կողմից իրականացվող ծրագրերի մասով հաստատված հատկացումների շրջանակներում իրականացված վերաբաշխումների գումարները չեն կարող վերաբաշխել։
Հաշվի առնելով վերոգրյալը՝ առաջարկում ենք «Խմելու ջրի բաշխում» անվանատողի մասով Նախագծին կից հիմնավորմամբ նշել ինչպես նախկինում գումարի նվազեցման, այնպես էլ դրա վերականգնման ներկայիս անհրաժեշտությունը։
	Ընդունվել է:



